
Kamar yadda aka tsare don gabatarwa

Mun taru ne, a nan, a yau, domin daidaita wata ‘yar Karamar manufa: babu abinda
ya fi ran bil adama, muhimmanci. Bisa kuma ga wannan dalilin ne, mu ka duKufa,
kan juriya da fahimtar juna. Mun dage kan ‘yancin damar gudanar da addinanmu,
ba tare da tsangwama da tayar da hankulan juna ba.

Ina son jadadda imanin Ofishin Jakadancin Kasar Amirka, kan duk wani ran da aka
rasa — ya-Allah na manomi ne, ko na makiyayi, ko na Musulmi, ko na Kirista, ko
na Berom ko Bafillace — ba Karamin bala’i ba ne.

A wurare, irin Zamfara, da Kaduna, da kuma Niger, da Filato, na ga irin ta’adin da
tarzoma ta haifar, wadda ta taba dimbin mutanen yankunan karkarar Nijeriya. An
kashe bayin Allah, an rarraba kawunan al’'umma, ga kuma iyalansu, da aka bari da
juyayin masoyansu.

Amma, na ga kuma wadanda ke KoKarin tabbatar da zaman lafiya. Na sadu da
wadanda suka sadaukar da rayukansu, domin kare al’'ummarsu. Na ji labaru, masu
ban mamaki, na limaman Kauyen Nghar, wadanda suka nuna jaruntaka, da
sadaukar da rayukasunsu, wajen kare lafiyar maKwabtansu, kiristoci.



Ba sun yi haka ba ne, domin suna addini daya, ko domin suna da addini daya. Sun
yi hakan ne, domin rayukan maKwabtansu da abokansu, na da daraja. Domin
kowanne rai, yana da muhimmanci.

Fatata, ita ce, dukanku, dake nan, na iya sadaukar da kawunansu, irin na wadannan
limaman, da dimbin jama’ar da suka tabbatar da zaman lafiya, a Jihar ta Filato.
Fatata kuma, ita ce, kowannenku, ya bayar da ta sa gudunmawar, ta kawo zaman
lafiya, da gano duk wata hanyar sasantawa, da ma kawo Karshen duk wata tarzoma.

Na san cewa, tantauna irin yadda za mu kyautata wannan al’amarin, shine dalilin
da ya sanya muke a nan. Ina mai farin ciki, matuka, kan ganin yadda matasan
Nijeriya, irinku, suka sadaukar da kai, game da wannan al’amari. Ina godiyar
kasancewa, a nan, kuma ina gode wa dukan aikin da ku ka yi.

Ta bangarena kuma, bari in bayyana wadansu abubuwa hudu, a taKaice.

Na farko, Kasar Amirka, ta yi tir, da tarzomar da ta cinye rayukan bayin Allah
dake zaune a Jihar ta Filato, da kuma fadin Nijeriya. Kashe rayukan bayin Allah,
ba abinda za a amince da shi ba ne, kuma muna yi wa iyalai da al’'ummar da suka
rasa rayukan wadanda suke Kauna.

Na biyu, dole, a damKe wadanda suka haddasa wannan ta’asar, a kuma gurfanar da
su gaban shari’a. Dole, mu dakatar da sake abkuwar wannan rashin hankalin, dake
ka haddasa juyayi, a zukatan kowane bangare, da haifar da kai hare-hare. Muna
kira ga jami’an tsaro, da su damKe, da kuma gurfanar da wadannan masu aikata
ta’asar. Yana da muhimmancin gaske, a kama wadannan mutanen, domin su
fuskanci shari’a, a gaban kotu. Gurfanar da masu aikata laifukan, shine matakin
farko, na kawo Karshen tarzoma. Dole al’'ummar kowane bangare, su san cewa,
suna samu adali, ba tare da sun dauka wa juna makamai ba.

Amma, kuma da saura. Na uku shine, dole, mu yunkura, wajen magance wadansu
daga cikin dadaddun al’amurran dake kawo tashin hankali, da tarzoma, a Filato, da
kuma fadin yankin Tsakiya. Gasar mamaye filaye, da albarkatu, a nan, ta fi Kamari,
a cikin ‘yan shekarun nan, masu zuwa. Illa iyaka. Ana sanya ran yawan jama’ar
Nijeriya zai rubanya, nan da shekaru 30, masu zuwa, daga yawan mutanen, miliyan
190, da kuma da su yau, ya zuwa fiye da miliyan 400, nan da shekarar 2050.



Nijeriya na da bukatar KwakKwarar mafita, ga wadannan matsalolin. Kuma
wannan na bukatar tsoma bakin Kungiyoyi da dama — haka na manoma, da
makiyaya — da za su hada hannu da gwamnati, domin gano mafitar da za ta fitar da
makomar kowa.

A Karshe, mu na kira ga dukan wanda ke cikin wannan dakin, da shugabannin
fadin Nijeriya, da su yi magana kan zaman lafiya da kuma taimaka wa rigakafin
daukar fansa. Tsoma bakinsu na da muhimmanci. Kowannenmu na da rawar da zai
taka, wajen kashe wutar duk wata tarzoma, dake tsakanin kowace irin al’'umma.
Akwai wani karin magana, a Kasarmu ta Amirka, dake cewa: E Pluribus Unum.
Daga cikin dubu, ake samun daya. Daga cikin dimbin kabilu, da addinai, da
Kungiyoyi, da harsuna, da jinsi, ake samun Kasa daya. Haka kuma al’amarin yake a
Nijeriya, abinda Kasashenmu, biyu, ke alfahari da shi. Tabbatar da wannan, yana
hannunku.

Wannan kuma ya sanya na ke farin cikin bude wannan tantaunawar, a yau. wannan
taron zai tabo muhimman al’amurra, kuma wannan aikin ne, da daukacin Kasar ke
yi, zai iya bayar da wata ma’anar wannan Karamar tunanin da na bayyana, tun
farkon jawabina: cewa, dukan rai na da muhimmanci. Duk kuma kowane rai na da
daraja.

Don haka, a madadin gwamnatin da jama’ar Kasar Amirka, zan so in gode wa
dukan wanda ke nan wurin. Kuma ina rokon iyayen-giji, da su hanzarta aikinku, na
samar da zaman lafiya.

Na gode.



